
〈於禁從。惟是進退。可為表儀。某。待盡𠋣廬。欽聞成命。既慶朝廷有用賢之舉。又喜君子得行道之時。敢意謙冲。先垂臨訪。念阻趨於墻仞。徒坐摇於〉

〈心旌。伏幾髙明。俯賜鑒察。張守毗陵集謝土物狀。伏以暫偃旌諭。獲展郊迎之禮。遽頒箱篚。分霑庭實之餘。祗沐多儀。益知厚意。兹為銘佩。曷既〉

〈敷陳。伏以輶軒授館。彌使節之光華。聘幣造庭。分上毛之珍厚。魄無以報。義不獲辭。感悚之誠。名言易諭。回謝請大排狀。伏以。貢珍逺屇。良〉

〈多衝涉之勤。宴豆肆陳敢後獻酬之禮。祗修薄具。少奉清塵。魏率尔以伸辭。辱惠然而肯顧。更貽尺牘。彌激寸心。又伏以航海奉琛。仰使華之〉

〈勞勩。侯邦致館。接燕語之從容。特枉髙軒。祗慚菲具。更蒙謙德。曲示華緘荷意良深。喻言罔既。周益公大全集致仕謝守倅寄居狀。特勤枉駕。俯〉

〈慶垂車。俶挂衣冠。阻趨棨載。餘官作并著其為愧感。罔既敷宣。謝趙守門送上蒙狀。竊以兵牧下車。將禮神而夙駕。州民上蒙。乃飛盖於晨門。〉

〈佩謙德之加隆。激懦裏而增愧。又歲時掃墓。是為野老之常車騎塞。塗乃屈邦君之重。不皇拜辰。但劇懷慙。慶禮賜粟帛謝太守狀。特枉〉

〈前驅。教宣上賜。昭二聖交歡之慶。示九重優老之恩。榮幸良深。敷陳罔既。復少傳謝監司狀。某。祗奉新綸。寵還舊秩。赦過宥罪。仰自聖君之仁。〉

〈嘘枯。吹生。外由膚使之助。緘書先塈。感臆增深。益國夫人裏奉謝守倅狀。自頃悼亡。迨兹送徃。叠勤芻奠。仍製薤歌。前驅逺出於郊關。厚禮倍〉

〈光於阡陌。永言感愴。難盡敷云。謝林尉秀狀。郊居甚僻。賓謁猶稽。禮尚徃來。既先辱髙軒之過。出無僕馬。復未皇下澤之乘。惟愧感之交懷。非〉

〈名言之可盡。謝寄居通判狀。老而不死。方永慨於劬勞。愛之欲生。乃曲形於褒惜。穆清風而作誦。祈黄者之維祺。粲群玉於西崑。病眸空弑。鏘〉

〈大鏞於東序。俗耳彌驚。愧感交懷。敷宣岡既。謝路鈴路分狀。生我劬勞。方切蓼莪之感。鍚公純嘏過勤黄髮之祈。髙誼重於丘山。正聲諧於金〉

〈石。穆清風之誦。固知鴻筆之有餘。投明月之珠。所愧衰蹝之弗稱。但深銘佩莫究叙陳。謝贛守狀老逢初度。彌追感於親庭。誼篤鄰居乃寵貽〉

〈於樂府。絜然。新句。賁此衰踪。誦周雅之清風。永懷何已。歌楚人之白雪。寡和固冝。謝太守楊秘書方初到訪及狀。竊以棨戟初臨。身驟栖於德〉

〈宇。衣冠已挂。迹乆掃於公門。敢期貴老之仁。不責致恭之禮。枉旌旗於嚴尹。實慚杜南之才。置薤水於漢陽。空效任棠之意。其為愧感。罔既敷宣。〉


〈太守初到任謝訪及狀。竊以簞壺填道。俶褰刺史之帷。輔盖及門。首訪野人之室。荷撝謙之有甚。念徃拜之無從。愧悚交懷。敷宣岡既。謝傳宣〉

